
FOYDALI QAZILMALARNI KONSENTRATSION STOLDA BOYITISH 

JARAYONI. 

 

F.R. Usmonov 

Osiyo xalqaro universiteti 

 “Umumtexnik fanlar” kafedrasi o’qituvchisi 

 

Annotatsiya: "Foydali qazilmalarni konsentratsion stolda boyitish jarayoni" mavzusida 

boyitish texnologiyalarining muhim qismi sifatida konsentratsion stollar yordamida 

mineral resurslarni qayta ishlash usullari o‘rganiladi. Ushbu jarayonda gravitatsiya 

kuchidan foydalangan holda foydali qazilmalarning zichlik bo‘yicha ajralishi amalga 

oshiriladi. Konsentratsion stollar oddiy ishlash tamoyillari, yuqori samaradorligi va 

ekologik xavfsizligi bilan ajralib turadi. Tadqiqotlar jarayonida stollarning turli 

konstruksiyalari, parametrlari va foydali qazilma turlariga moslashuvi batafsil tahlil 

qilinadi. Boyitish jarayonida hosil bo‘lgan konsentratlar va chiqindilarning sifat 

ko‘rsatkichlarini tahlil qilish orqali optimal sharoitlar aniqlanadi. 

Kalit so‘zlar: Konsentratsion stol, boyitish jarayoni, gravitatsion ajratish, foydali 

qazilmalar, mineral konsentrat, chiqindilar, zichlik bo‘yicha ajralish, texnologik 

samaradorlik. 

 

Kirish: Konsentratsion stolda boyitish mayda o‘lchamli mahsulotni gravitatsiya 

usulida boyitishning eng ko‘p tarqalgan usuli. Konsentratsion stollar qalay, volfram, 

kamyob metallar va oltin rudalarini boyitishda keng ko‘llaniladi. 

Konsentratsion stolda boyitish mineral zarrachalarning zichligi va o‘lchamidagi 

farqqa qarab qiya tekislik bo‘ylab xarakatlanayotgan suv oqimi yordamida ajratishga 

asoslangan. 

SKM - 1 A markali konsentratsion stol (1-rasm) trapesiya shaklidagi yassi yuza (2) 

dan iborat. Bu yuza deka deyiladi. Deka romb yoki parallelogramma shaklida xam bo‘lishi 

mumkin. Deka yog‘ochdan yoki aluminiydan tayyorlanib, ustidan linoleum, rezina, 

poliuretan va x.k. kabi material bilan qoplanadi. Dekaning yuzasida ingichka va uzun 

to‘siqchalar (14) o‘rnatiladi. Bu to‘siqchalar yog‘och yoki rezinadan tayyorlanadi. 

To‘siqchalarning uzunligi va balandligi mahsulot beriluvchi tomonga qarab kamayib 

boradi. 

Konsentratsion stol unga ko‘ndalang o‘qi bo‘ylab yoki romb va 

parallelogrammaning diagonali bo‘ylab ilgarilama – qaytma yo‘nalishda xarakat beruvchi 

uzatmaga ulanadi. Deka tirsakli richagga maxkamlangan g‘ildirakchali rolikka (konki) 

tayanadi. Mahsulot beriluvchi tarafda joylashgan uchta tirsakli richagni tyaga birlashtirib 

turadi. 

Maxovik orqali stol yuzasiga uning xarakatlanish yo‘nalishiga perpendikulyar 

ravishda uncha katta bo‘lmagan qiyalik berilishi mumkin. 

Stolning uzatmasi elektrodvigatel, tasmali uzatma, richagli-ekssentrik mexanizmdan 

iborat bo‘lib, stol dekasi bilan tyaga orqali ulanadi. 

 

1-rasm. SKM-1A konsentratsion stoli. 

 

Dekaning mahsulot berilish tomonga yurish vaqtida (orqaga yurish) dekaning tirgak 

va tayanchi orasida o‘rnatilgan prujina siqiladi, buning teskarisida esa (oldinga yurish) 

prujina yoziladi va dekani oldinga itaradi. Prujinaning siqilish darajasini gayka yordamida 

moslashtiriladi. 

Stol ishlayotgan paytda deka notekis xarakatlanadi. Deka oldinga xarakatlanganda 

uning tezligi asta-sekin ortadi, yurishning oxirida maksimumga yetadi, keyin esa 0 gacha 

keskin kamayadi. 

Deka orqaga xarakatlanayotganda uning tezligi maksimalgacha keskin ortadi, keyin 

esa asta-sekin 0 gacha kamayadi. 

Dastlabki mahsulot bo‘tana xolida mahsulotni yuklash qutisiga beriladi. Suv esa 

yukoridagi ariqchaga berilib, aylanuvchi parrakchalar orqali dekaning yuzasida tarqaladi. 

Mineral zarrachalar aralashmasining stol dekasida ajralishi quyidagicha sodir 

bo‘ladi. Mahsulotni yuklash qutisidan stol yuzasiga tushuvchi mineral zarrachalar ikkita 

kuch ta’siriga uchraydi: bo‘ylama oquvchi suvning yuvuvchi kuchi va dekaning 

ilgarilama-qaytarma xarakati natijasida sodir bo‘luvchi stol bo‘ylab xarakat qiluvchi 

inersiya kuchi. 

Dekaning qaytariluvchi ilgarilama-qaytma xarakati natijasida ruda aralashmasi deka 

bo‘ylab xarakatlanadi. Bunda zarrachalarning xarakatlanish tezligi turlicha: katta inersiya 

kuchiga ega zichligi katta zarrachalarning deka bo‘ylab xarakatlanish tezligi kichik 

zichlikka ega zarrachalarning oldinga xarakatlanish tezligiga nisbatan katta bo‘ladi. 

Biroq kichik zichlikka ega zarrachalarga suvning yuvuvchi oqimi kuchliroq ta’sir 

qiladi, chunki segregatsiya natijasida ular zichligi katta zarrachalarning ustida joylashgan 

bo‘ladi. Inersiya kuchi va suv oqimining gidravlik kuchi ta’sirida kichik zichlikka ega 

zarrachalar dekaning ko‘ndalang yuzasi bo‘ylab zichligi katta zarrachalarga nisbatan 

tezrok xarakatlanadi. 

to‘siqchalarning vazifasi-stol yuzasida mineral zarrachalar aralashmasini ushlab 

qolish va ularni suv bilan tez yuvilib ketishiga qarshilik ko‘rsatish, chunki suvning yuvish 

kuchi zarrachalarning yuzaga ishqalanish kuchidan kattaroq. to‘siqchalar orasida mineral 

zarrachalar aralashmasining qavatlanishi sodir bo‘ladi: pastki qatlam mayda og‘ir 

zarrachalar, keyin yirik og‘ir zarrachalar, mayda yengil va oxirida-yirik yengil zarrachalar 

joylashadi. 

Buning natijasida birinchi navbatda suv bilan yirik yengil zarrachalar yuviladi. 

Undan keyin oqim bilan yrik zarrachalar orasidan mayda yengil zarrachalar yuvilishni 

boshlaydi. 

Boyitish uchun bir-biridan dekannng soni, shakli va yuzasi bilan, ularning 

o‘rnatilish usuli (osilgan yoki tayanchli), uzatmasining konstruksiyasi, dekaning tebranish 

chastotasi va amplitudasi va boshqa xususiyatlari bilan farq kiluvchi konsentratsion stollar 

ishlatiladi. 

Sanoatda SKP-15, SKP-22, SKP-30 (sonlar dekaning umumiy yuzasi); SKO-15, 

SKO-22; SKO-30 va x.k. markali stollar chiqariladi. 

 

Konsentratsion stollarning asosiy parametrlari va ishlash tartibi 

 

Konsentratsion stollar ishiga quyidagi omillar ta’sir qiladi: 

1. Tusiqchalarning balandligi; 

2. Tusiqchalar orasidagi masofa; 

3. Dekaning tebranishlar chastotasi va amplitudasi; 

4. Dekaning bo‘ylama va ko‘ndalang qiyalik burchagi; 

5. Berilayotgan suvning sarfi ; 

6. Stolning solishtirma ishlab chiqarish quvvati. 

To‘siqchalarning joylashishi, balandligi va ular orasidagi masofa birinchi navbatda 

boyitilayotgan mahsulotning xususiyatiga, shuningdek dekaning qiyaligiga, suv sarfi va 

yuvuvchi suvning berilish tezligiga, stolning ishlab chiqarish quvvatiga bog‘liq. 

To‘siqchalar balanddigi va ular orasidagi masofa boyitilayotgan rudaning 

yirikligiga bog‘liq. Odatda rudani boyitishda to‘siqchalarning balandligi 4-15 mm, ular 

orasidagi masofa esa 20-45 mm ni tashkil qiladi. Mahsulot yirikligi ortgan sari bu 

parametrlar ham ortadi. 

Mahsulotning stol yuzasida qatlamlanish samaradorligi dekaning tebranishlar 

chastotasi va amplitudasiga bog‘liq. bo‘lib, u ham o‘z navbatida boyitilayotgan mahsulot 

zichligi va yirikligiga bog‘liq,. 

Yirik zarrachali mahsulotni boyitishda mahsulot qalinroq qatlamda joylashadi, bu 

xolda to‘siqchalar orasida kattaroq yuqoriga ko‘tariluvchi suv oqimi xosil bo‘ladi va deka 

qadam uzunligi kattaroq bo‘lishi talab qilinadi. Deka tebranishlari chastotasi esa bunda 

uncha katta bulmaydigan qilib tanlanadi, Mayda zarrachali mahsulotni boyitishda esa 

tebranishlar amplitudasi kichik, chastotasi esa katta qilib tanlanadi. 

Masalan, yirikligi 3 mm li mahsulotni boyitish uchun tebranishlar chastotasi 200 

min
-1

, amplitudasi esa 24 mm. Yirikligi <0,5 mm li mahsulot uchun esa tebranishlar 

chastotasi 300-350 min
-1

 ga ko‘tarilib, amplitudasi esa 12-14 mm ga kamaytirilishi kerak. 

Boyitilayotgan maxsulot yirikligiga qarab tebranishlar chastotasi va amplitudasini 

quyidagi formuladan aniqlash mumkin: 

4
max18 dl  ; 

max5

250

d
n       (1) 

bu yerda: 1 - tebranishlar amplitudasi, mm. 

n - tebranishlar chastotasi, min
-1

. 

dmax- boyitiladigan maxsulot tarkibidagi eng katta zarracha, mm. 

Stol yuzasining ko‘ndalang qiyalik burchagi xam boyitilayotgan mahsulotning 

yirikligiga bog‘liq. Qiyalik burchagining ortishi bo‘tana oqimining va suvning yuvilish 

tezligini ortishiga olib keladi, buning natijasida og‘ir zarrachalar stolning yonbosh tarafiga 

yetib kelmasdan stol yuzasidan yuvilib tushib ketish extimoli ortadi. 

Mahsulot qancha yirik bo‘lsa, stol shuncha ko‘prok, egilgan bo‘lishi mumkin. 

Mayin zarrachali mahsulot uchun stolning qiyalik burchagi minimal bo‘lishi kerak. Odatda 

stol yuzasining qiyalik burchagi 1-10° orasida bo‘ladi. 

Yuzaning qiyalik burchagi fakatgina maxsulotning yirikligiga emas, balki 

to‘siqchalarning balandligiga xam bog‘liq. Ularning balandligi va mahsulotning yirikligi 

ortgan sari yuzaning ko‘ndalang qiyalik burchagi ortadi. 

Konsentratsion stolda boyitish samaradorligiga dastlabki mahsulot (bo‘tana) ning 

zichligi va yuvuvchi suvning sarfi katta ta’sir ko‘rsatadi. Bo‘tananing xaddan ziyod 

suyulib ketishi og‘ir minerallarning yo‘qolishiga olib keladi. Stol yuzasida suvning 

yetishmasligi zarrachalar ajralishini yomonlashtiradi va ishlab chiqarish unumdorligini 

pasaytiradi. 

Stolga kelib tushadigan bo‘tananing meyoriy zichligi 20-25 % hisoblanadi. 

Yuvuvchi suvning sarfi mahsulotning yirikligi va yuzaning qiyalik burchagiga bog‘liq 

xolda belgilanadi. Boyitilayotgan mahsulot qancha yirik bo‘lsa, yuvuvchi suvning tezligini 

oshirish, yuzaning qiyalik burchagi katta bo‘lganda, yuvuvchi suvning miqdorini 

kamaytirish mumkin. Odatda konsentratsion stolda ishlatiladigan suvning miqdori har bir 

tonna ruda uchun 1-2 m
3
 ni tashkil qiladi. 

Konsentratsion stolning ishlab chiqarish unumdorligi rudaning xossasiga, yuzaning 

maydoniga, stolning ishlash tartibi va boshqa omillarga bog‘liq. 

Konsentratsion stolning solishtirma ishlab chiqarish quvvatini quyidagi empirik 

tenglamadan topish mumkin: 

q= 0,2 d     (2) 

 

bu yerda:- d boyitilayotgan mahsulotning minimal o‘lchami, mm. 

Stolga ortiqcha mahsulot berilsa mineral zarrachalar qatlamnaishga ulgurmaydi, 

chunki to‘siqchalar orasidagi bo‘shlik og‘ir minerallar bilan o‘ta to‘lgan bo‘ladi va 

yangidan tushayotgan mahsulot suv bilan yuvilib tushib ketadi. 

Stolga mahsulot kamroq berilsa, mineral zarrachalar samaraliroq ajraladi, lekin 

bunda stolning imkoniyatlaridan to‘liq foydalanilmagan bo‘ladi (ishlab chiqarish quvvati 

nuqtai nazaridan). 

Konsentratsion stolning afzalliklari: boyitishning yuqori samaradorligi, mineral 

zarrachalar ajralishini yaqqol kuzatish mumkinligi va uni darhol sozlash mumkinligidadir. 

Stolning kamchiliklari - solishtirma ishlab chiqarish quvvatining pastliga, binoning 

katta maydonini egallashi, sinish oqibatida nisbatan tez-tez ishdan chiqishi, xamma 

uzellarni sinchiklab sozlash kerakligi. 

Xulosa: Foydali qazilmalarni konsentratsion stolda boyitish jarayoni sanoatda 

gravitatsion boyitish usullarining eng samarali turlaridan biri hisoblanadi. Ushbu usulda 

mineral zarralar zichligidagi farqlardan foydalanib, maqsadli minerallarni ajratib olish 

imkoniyati yaratiladi. Tadqiqotlar shuni ko‘rsatadiki, konsentratsion stollar yuqori sifatli 

konsentrat olish va chiqindilar miqdorini kamaytirish imkonini beradi. Jarayonning 

oddiyligi, kam energiya sarfi va ekologik xavfsizligi uni amaliy jihatdan qulay qiladi. 

Kelajakda stollarni konstruktsiyaviy takomillashtirish, jarayon parametrlarini 

avtomatlashtirish va turli foydali qazilmalar uchun moslashtirish orqali samaradorlikni 

yanada oshirish mumkin. 

